ՀԻՄՆԱՎՈՐՈՒՄ

«Հայաստանի Հանրապետության կառավարության 2002 թվականի ԴԵԿՏԵՄԲԵՐԻ 26-ի N 2159-Ն որոշման մեջ փոփոխություն եվ լրացում կատարելու ՄԱՍԻՆ» Հայաստանի Հանրապետության կառավարության որոշման նախագծի ընդունման
1. Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության կառավարության 2002 թվականի դեկտեմբերի 26-ի թիվ 2159-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը բխում է «Ոստիկանությունում ծառայության մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի ընդունումից, ՀՀ վարչապետի 02.03.2017թ. թիվ 204-Ա որոշման 1-ին և 4-րդ կետերից, ինչպես նաև ամենօրյա աշխատանքում առաջացող խնդիրներից:

Ոստիկանությունում ծառայության մասին ՀՀ օրենքի 14-րդ հոդվածի 7-րդ մասով նախատեսվում է, որ Հայաստանի Հանրապետության կառավարության կողմից սահմանված համապատասխան մասնագիտությամբ բարձրագույն կրթություն ունեցող անձանց համար, բացառությամբ ոստիկանության ուսումնական հաստատությունում պետական պատվերի շրջանակում կրթություն ստացածների, ոստիկանության միջին խմբի պաշտոններում նշանակելուց հետո սահմանվում է վեցամսյա փորձաշրջան:

Ոստիկանությունում ծառայության մասին ՀՀ օրենքի 5-րդ հոդվածի 8-րդ մասը նախատեսում է, որ Ոստիկանությունում ծառայության մասին ՀՀ օրենքի 45-րդ հովածի 1-ին մասի 11.3-րդ կետով նախատեսված հիմքով (այն է `կախված փորձաշրջանի արդյունքներից) ոստիկանությունում ծառայությունից ազատվելու դեպքում անձանց ոստիկանության կոչում շնորհելու մասին հրամանը ճանաչվում է ուժը կորցրած, ուստի նշված պահանջները պետք է նախատեսվեն նաև Հայաստանի Հանրապետության կառավարության 2002թ. դեկտեմբերի 26-ի Ոստիկանության կոչումների շնորհման կարգը սահմանելու մասին թիվ 2159-Ն որոշման մեջ:
2. Առաջարկվող կարգավորման բնույթը
 «Հայաստանի Հանրապետության կառավարության 2002 թվականի դեկտեմբերի 26-ի թիվ 2159-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման ընդունմամբ նախատեսվում է կանոնակարգել Հայաստանի Հանրապետության կառավարության կողմից սահմանված համապատասխան մասնագիտությամբ բարձրագույն կրթություն ունեցող անձանց, ոստիկանության միջին խմբի պաշտոններում նշանակման դեպքում, կոչում շնորհելու, ինչպես նաև վեցամսյա փորձաշրջանի արդյունքներով ոստիկանությունում ծառայությունից ազատելու դեպքում կոչում շնորհելու հրամանն ուժը կորցրած ճանաչելու հետ կապված հարաբերությունները:
3. Նախագծի մշակման գործընթացում ներգրավված ինստիտուտները, նձինք և նրանց դիրքորոշումը
Իրավական ակտի նախագիծը մշակվել է Հայաստանի Հանրապետության ոստիկանության կողմից:
         4.Ակնկալվող արդյունքը
 
«Հայաստանի Հանրապետության կառավարության 2002 թվականի դեկտեմբերի 26-ի թիվ 2159-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի ընդունման արդյունքում այն կհամապատասխանեցվի «Ոստիկանությունում ծառայության  մասին»  Հայաստանի Հանրապետության օրենքի պահանջներին:
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության կառավարության 2002 թվականի  դեկտեմբերի 26-ի N 2159-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին
«Հայաստանի Հանրապետության կառավարության 2002 թվականի դեկտեմբերի 26-ի N 2159-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ

ՏԵՂԵԿԱՆՔ
«Հայաստանի Հանրապետության կառավարության 2002 թվականի եկտեմբերի 26-ի N 2159-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին
«Հայաստանի Հանրապետության կառավարության 2002 թվականի  դեկտեմբերի 26-ի N2159-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանա։
ՀՀ ՈՍՏԻԿԱՆՈՒԹՅՈՒՆ

